
1.

 
              Na osnovu člana 363. stav 1. Zakona o 
stvarnim pravima („Službene novine FBiH“, broj 
66/13 i 100/13), člana 6. Zakona o građevinskom 
zemljištu ("Službene novine FBiH", broj: 25/03,  
16/04, 67/05), člana 13. stav 2. alineja 5. Zakona o 
principima lokalne samouprave u FBiH ("Službene 
novine FBiH", broj 49/06 i 51/09), člana 3. Pravilnika 
o postupku javnog konkursa za raspolaganje 
nekretninama u vlasništvu Federacije Bosne i 
Hercegovine, kantona, općina i gradova ("Službene 
novine FBiH", broj 17/14), Zaključka Gradskog 
vijeća Grada Gradačac broj: 01-04-20-1/20, od 
06.02.2020. godine (“Službeni glasnik Grada 
Gradačac”, broj 1/20), Zaključka Gradskog vijeća 
broj: 01-04-241/20, od 24.09.2020. godine 
(“Službeni glasnik Grada Gradačac”, broj: 7/20), 
člana 6. stav 1. tačka 7. Statutarne odluke o 
organizaciji Grada Gradačac u skladu sa Zakonom o 
Gradu Gradačac ("Službeni glasnik Grada 
Gradačac", broj 1/19), na prijedlog Gradonačelnika, 
Gradsko vijeće Grada Gradačac na 2. hitnoj sjednici 
održanoj 22.02.2021. godine, d o n o s i

O  D  L  U  K U
o izmjeni i dopuni Odluke o izdavanju u 

zakup zemljišta radi organizovanja 
tržnice/pijace u k.o. Porebrice, putem 

licitacije br. 01-04-52/21 od 04.02.2021.

Član 1.

       Mijenja se član 1. Odluke o izdavanju u zakup 
zemljišta radi organizovanja tržnice/pijace u k.o. 
Porebrice, putem licitacije koju je donijelo Gradsko 
vijeće broj: 01-04-52/21 od 04.02.2021. godine 
(„Službeni glasnik Grada Gradačac” broj 2/21) i 
glasi:
“Grad Gradačac putem licitacije izdaje u zakup 
zemljište označeno kao:

- k.č.br.1395/23 Polje oranica njiva 6. klase 50.000 m² 
k.o. Porebrice upisana u el.zk.ul.br. 502 k.o. 
Porebrice posjednika i vlasnika Grad Gradačac sa 
1/1,

- jugoistočni dio k.č.br.1395/25 (678/10) Polje 
oranica njiva 6. klase u površini od 10.871 m² k.o. 
Porebrice upisana u el.zk.ul.br. 47 k.o. Porebrice “,

radi organizovanja tržnice, na kojoj je predviđena 
uslužno-trgovačka djelatnost, trgovačka djelatnost, 
manje proizvodne djelatnosti, pakeraj, skladišta, a 
shodno Izvodu iz Regulacionog plana Porebrice u 
Gradačcu, kao komunalna djelatnost koja se ne 
finansira iz budžeta Grada Gradačac, a obavljanje 
djelatnosti će biti izvršavano u skladu sa Zakonom o 
komunalnim djelatnostima.

Početna cijena zakupnine iznosi 0,5 KM/m² odnosno 
30.435,50 KM mjesečno, bez uračunatog PDV-a“.

Član 2.

       Član 2. mijenja se i glasi:
„Zemljište se izdaje u zakup od 16.03.2021. god. 
odnosno od zaključenja ugovora, na period od 5 (pet) 
godina“.

Član 3.

       U članu 3. iza stava 1. dodaje se novi stav 2. i 
glasi:
“Učesnici su dužni neposredno pred održavanje 
postupka licitacije podnijeti:
- aktuelan izvod iz sudskog registra, ne stariji od 3 
mjeseca,
- ovjerena punomoć za lica koja ne učestvuju u 
svoje ime (u formi notarski obrađene isprave),
- dokaz da ponuđač nema neizmirenih obaveza 

prema Gradu Gradačac i Poreznoj upravi po bilo  
kom osnovu (potvrda budžeta Grada Gradačac i 
Porezne uprave),

- potvrdu o uplaćenoj kapari u iznosu od 36.000,00 
KM (tridesešesthiljadaKM)“.

Član 4.

       U članu 7. stav 3. mijenja se i glasi:
„Ukoliko ponuda postojećeg zakupca ne bude 
utvrđena kao najpovoljnija, isti je dužan po isteku 
zakupodavnog odnosa napustiti objekat zakupa, 
isprazniti zemljište od lica i stvari i predati ga 
zakupodavcu, a koji će preuzeti komisija formirana 
od strane Gradonačelnika te sačiniti zapisnik“.

Član 5.

        Ostali članovi odluke ostaju nepromijenjeni.

Član 6.

       Ova odluka stupa na snagu danom donošenja a 
objavit će se u „Službenom glasniku Grada   
Gradačac“.

BOSNA I HERCEGOVINA
FEDERACIJA BOSNE I HERCEGOVINE

TUZLANSKI KANTON
GRAD GRADAČAC

- Gradsko vijeće –

Broj: 01-04-70/21                 PREDSJEDAVAJUĆI
Datum:22.02.2021.god.       GRADSKOG VIJEĆA
G r a d a č a c                  Mehanović Hajrudin, prof.s.r.  

S A D R Ž A J 
“Službenog glasnika Grada Gradačac” broj 3/21

